
elamatkan
Dokumen Anda
Yang Basah!

Langkah 1

Tegakkan buku dan letakkan tisu dapur
di antara setiap helaian untuk menyerap
air. Tukar tisu dapur dengan lebih kerap
untuk mempercepatkan proses
pengeringan.

Langkah 2

Jangan pisahkan dokumen yang telah
melekat secara kasar.

Langkah 3

Guna pembaris plastik atau penyepit
untuk memisahkan setiap helaian.
Angkat bahagian sudut dokumen dan
leraikan secara perlahan. Guna jari
anda untuk meleraikan helaian kertas
berkenaan.

Langkah 4

Letakkan dokumen yang basah di

atas permukaan rata yang telah di alas
dengan tisu dapur. Letak beberapa tisu
dapur untuk menyerap air. Tisu atau kertas
tandas tidak sesuai digunakan kerana
terlalu nipis dan akan lekat pada dokumen
tersebut. Gantikan tisu dapur yang basah
dengan yang baru dari masa ke semasa.

PENGURANGAN
RISIKO BENCANA

UNTUK WARISAN
BUDAYA

Langkah 5

Letak dokumen basah di dalam bilik '
berhawa dingin atau berdekatan dengan

kipas untuk mempercepatkan proses

pengeringan. Letak pemberat di atas

dokumen selepas menyelit tisu dapur

di antara halaman.

Langkah 6

Guna seterika untuk mempercepatkan
proses pengeringan dokumen.

Ikuti langkah-langkah berikut dengan
berhati-hati:

I. Letakkan dokumen di atas permukaan yang
rata yang telah di alas dengan beberapa
lapisan tisu dapur bersih atau kertas putih.

Letak bahagian helaian yang bercetak berhala
ke bawah dan tutup dengan sekeping tisu
dapur. Jangan terus letakkan seterika di atas
dokumen.

Tekan permukaan dokumen yang dilapisi
tisu dapur dengan lembut, setiap kali tidak
melebihi 5 saat.

IV. Guna suhu rendah atau sederhana untuk —

menyeterika dokumen. Dokumen akan
mengecut atau kedut sekiranya menggunakan
suhu yang tinggi.

V. Simpan dokumen dalam beg plastik berzip
setelah kering. Sentiasa periksa dokumen agar
memastikan tiada fungus atau tidak lembap.

VI. Sentiasa cuci tangan dengan bersih selepas
mengendalikan dokumen basah.

VII. Jangan ambil sebarang tindakan yang tidak
dapat memulihkan dokumen dan yang boleh
menyebabkan kerosakan yang lebih teruk
terhadap dokumen.

